
Боныхъёд Gismeteo-йы бёрёггёнёнтём гёсгё, 20 декабры нё уардзён. Уёлдёфы 
температурё – уазалы 2 градусёй – хъармы 6 градусы онг. 

Боны дёргъ — 09,00 Хурыскаст — 07,29
Хурныгуылд — 16,29

Валютёйы аргъ Доллар — 80,03
Евро — 94,25 12 +

ЁМБЫРД
Фылдёр хъусдард – ёрыгёттём

ЁНЦОЙБОНЫ ФАРС

ЮБИЛЕЙ
Кёуылты сты йё лёггёдтё Хъазыбегён!..

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà№233 (26446)№233 (26446)

 Хъусынгёнинаг  

РЦИ-Аланийы Парламенты ёмбырды тыххёй
Республикё Цёгат Ирыстон-

Аланийы ёвдём равзёрст Пар-
ламенты цыппор ёвдём ёмбырд 
уыдзён 2025 азы 23 декабры 10 
сахатыл Хицауады хёдзары ём-
бырдтё аразён залы (Сёрибары 
фёз,1).
Депутаттё ёмё хуынд адёмы 

регистраци кёндзысты 2025 азы 
23 декабры 9 сахатёй фёстёмё 
Хицауады хёдзары бацёуёны.
Телефонтё: 53-13-06, 53-33-16.

Дзырды фарн
Адёймаг хъуамё уа сёрибар, 
цагъардзинадён ём бынат 

хъуамё ма уа....

                  ГЁДИАТЫ Цомахъ

 Уёрёсейы Президент Владимир Путины пресс-конференци 

Ёргом фарстытён – 
ёргом дзуаппытё

Знон Уёрёсейы Президент Владимир ПУТИНЁН Ног азы къёсёрыл уыд традицион фембёлд бёстёйы граждёнтё ёмё дзыллон ин-
формацийы фёрёзты минёвёрттимё. Ныр цалдёр азы ацы фембёлд арёзт цёуы ног фёткы бындурыл, ома, иу фёзуатыл баиу кодтой 
комкоммё бастдзинады лини  ёмё стыр пресс-конференци. Формат рауад ахём: «Азы кёрёнбёттён хатдзёгтё Владимир Путинимё». 
Программё  райдыдта 12 сахатыл. Алы хатт куыд вёййы, афтё ныр дёр Гостийный Двормё ёрёмбырд сты сёдёгай уацхёсджытё, 
семё ТАСС-ы минёвёрттё дёр, афтёмёй. Фёсарёнтёй ёрбацёуёг уазджытё дёр сё бынат ссардтой ацы фембёлды. Дыууё къуы-
римё Президенты номыл ёрбацыд 2 милуан фарст ёмё курдиатёй фылдёр. Уёлдай ёргом пресс-конференцимё аздёхтой ёрыгёттё 
ёмё сывёллёттё. Нырмё дёр фарстатыл куыст райдыдта – министрадтёй алчидёр бавнёлдта йё комкоммё фарстатё ёвзарынмё. 
Кремль куыд хъусын кёны, афтёмёй фарстытё фылдёр сты социалон ахадындзинадимё, сёрмагонд ёфсёддон операцийы архай-
джытё ёмё сё бинонты риссагдёр хъуыддёгтимё баст. 2001 азёй конд ёрцыд 18  комкоммё бастдзинады хицён линийы ёмё 16 
стыр пресс-конференцийы. Телеуынынады комкоммё эфиры Владимир Путин дзуаппытё радта бирё алыхуызон фарстытё ёмё кур-
диёттён. Дёлдёр мыхуыр кёнём цыбыр афёлгёст, рёгъмё цы фарстатё рахастёуыд, уыдоныл.

 Бёстёйы мидёггаг 
ёмё ёддагон политикё

Нё бёстёйы разамонёджы ны-
хасмё гёсгё, Уёрёсейён ёнё 
хёдбардзинадёй фидён нёй, 
ёнё уымёй фесёфдзён. 
Уымё гёсгё хъуамё хёдбар-

дзинад фидардёргёнгё цёуа, 
фёлё уым бирё цавёрдёр ны-
сантё ёмбёхст ис, ома, хъуамё 
бёстёхъахъхъёнынад уа фидар, 
ёддагон ёдасдзинад, ёхсёнадон 
хёдбардзинад. Комкоммё алы 
адёймаджы бартё, сёрибартё, 
нё политикон системёйы, пар-
ламентаризмы рёзт. Уымёй ра-
хизгёйё, экономикёйы къабазы 
ёдасдзинад ёмё хёдбардзинад 
ёмё технологон хёдбардзинад. 
Уыдёттё сты ёппёты ахсджиаг-
дёр. Нё бёстё ёнё уыдёттёй 
нё фёцёрдзён. Финансон-эко-
номикон, экономикон-технологон 
хёдбардзинад у алы бёстёйы 
фидён дёр. Ёмё Уёрёсейы 
дёр!
Уёрёсейы экономикё ныртёк-

кё йёхи ёвзёр не ‘нкъары, йё 
бон размё цёуын уёндонёй у. 
Йё фидардзинад ёнцой кёны 
цалдёр цёджындзыл: уыдон сты 
уёрёсейаг ёхсёнады иудзинад, 
финансон-экономикон хызы рёзт, 
бёстёйы тыхы ведомствёты хъо-
мыс. Владимир Путины ныхас-
мё гёсгё, ныртёккё иумёйаг 
мидбёстон продукты рёзт азы 
кёронмё уыдзён 3,5 проценты. 
Ома, дёлёмё хауыны уавёрёй 
рахызтыстём, размё ракъах-
дзёф кодтам. О, ёцёгдёр, ин-
фляци рёзы, азы кёронмё уы-
дзён 8 проценты бёрц. Фёлё 
Уёрёсейы Хицауад, Центрон банк 
ёмбёлгё мадзёлттё аразынц. 
Рахызтыстём нысанмёарёзт бё-
рёггёнёнтём.
Промышленнон кондады рёзт 

рауад 3,6 проценты, йёхиуыл 
схёцыд хомагкуыстгёнёг куыс-
тад – 7,5 проценты. Ахём бё-
рёггёнён нём рагёй нё уыд. 
Сёйраг капиталмё инвестицитё 
ёрбафтыд 10 проценты, уый нын 
нё зёрдё рухс кёны. Афтёмёй 
бёстё рёздзён, ёхца ёвёрд 
цёудзён ёцёг хъуыддёгты, кон-
дад размё цёудзён, фёзын-
дзысты ног куысты бынёттё. 
Куыстуётты ёфтиёгтё рауай-
дзысты 24 процентёй фылдёр, 
банктё бакусдзысты 3 триллион 
сомы бёрц. Ома, сё фидардзи-
над бацамондзысты. Ёцёг мыз-
дыл бафтдзён.
Ёгуыстдзинады ёмвёзад фё-

ныллёгдёр – ссис 2,9 процен-
ты. Уёдё мызды ёппынкъаддё-
ры бёрцыл уыцы-иу рёстёг 18 
прценты кёй бафтдзён, уый дёр 
уыдёттыл дзурёг у. Паддзахадон 
хёс зынгё фёкъаддёр – 46 мил-
лиад доллёрёй 32 миллиард дол-
лёрмё. Ёддагон хёс дёр афтё 
къаддёргёнгё цёуы. Ам сёйраг-
дёр цы у? Уёрёсейы Президенты 
ныхасмё гёсгё, Уёрёсейы цёр-
джыты карыл бафтыд,  социалон 
политикёйы ахадындзинад фё-
бёрёг цардыл.

 Сёрмагонд ёфсёддон 
операцийы тыххёй

Владимир Путин куыд ра-
дзырдта, афтёмёй сабырдзинад 
ралёудзён, ёмхуызонёй нё ны-
сантё куы сёххёст кёнём, уёд. 
Мах сё зонём: Украинёйы на-

цизмы ёууёлтё фесафын, де-
милитаризаци, Украинёйы ней-

тралон уавёр. Президент куыд 
фёбёрёг кодта, афтёмёй Укра-
инё нё сётты, ома, фашизмён 
йё кой дёр нёй, уёдё цымё 
уёд Бандерёйы национ хъай-
тары бынатмё цёмён систой? 
Кёнё ныртёккё киеваг админис-
трацийы размонёг Холокосты 
архайёгён ёмдзёгъд цёмён 
кёны? Чи амардта милуангай 
дзуттёгты, уырыссёгты, поляк-
ты? Уымён ёмдзёгъ фёкёнынц, 
ёмё уёд уый нацизм нёу?
Демилитаризацийыл дёр нё 

разы кёнынц, уёд мах дёр ба-
хъёуы ёндёр хуызы дзурын, ома, 
хёстон ёвзагёй. Украинё йёхё-
дёг ницыуал уадзы, аразы, Ны-
гуылён сын ратта танктё, фёлё 
мах размё абырсты рёстёг нып-
пырх кодтам 747 танчы, 2300 бро-
немашинёйы. Демилитаризацийы 
тыххёй хъуамё баныхас кёнём 
кёнё фарстатё тыхы хуызы лыг-
гонд цёудзысты.
Ныртёккё нё бёстёйы скод-

той хайгай мобилизаци, фёсид-
тыстём 300 мин адёймагмё. Уы-
дон тынг хорз хёцынц, се 'хсён 
ис 14 Уёрёсейы Хъёбатыры, 
майдантё ёмё орденты кой нё 
кёндзыстём. Ныртёккё сёрма-
гонд ёфсёддон операцийы бы-
наты сты 244 мин архайёджы, 
техникёйён лёггадгёнджыты 
полкътё фидаргонд цёуынц. Хорз 
специалисттё дзы ис, нырмё 
уыцы бынёттёй суёгъд кодтой 41 
мин адёймаджы се ‘нёниздзинад 
ёмё кармё гёсгё. Барвёндо-
нёй кёй фёнды ацёуын, уыдо-
нимё дёр кусём, азы кёронмё 
хъуамё 400 мин адёймаджы рай-
сём сёрмагонд ёфсёддон опе-
рацимё. Иумёйаг мобилизаци нё 
нё хъёуы.

Уёрёсейы 
ног регионты фидён

Уёрёсейы Президенты ныхас-
мё гёсгё, ног регионтё куыд 
хъуамё рёзой, цёрой, уый тых-
хёй бирё фарстатё ёрбарвыстой.
Алы аз дёр федералон бюджеты  

ёвёрд ёрцёуы триллион сомёй 
фылдёр ног регионты рёзтён, 
сабыргай цёмёй уёрёсейаг эко-
номикёмё, социалон къабазмё 
бахизой, уый тыххёй. Триллион 
алы аз дёр сёвёрём, афтё уы-
дзён дарддёр дёр. Уёдё Уё-

рёсейы Федерацийы иннё реги-
онтё дёр ног скондтём се ‘ргом 
хорз аздёхтой. Нырмё уал сё 
райрёзты бавёрдтой 100-150 
миллиард сомы бёрц, дарддёр 
хъавынц 100 миллиард сомы ра-
дих кёнын. Президент куыд ба-
фиппайдта, афтёмёй нырмё ног 
регионтё бюджетмё хъалонтё 
бафыстой 170 миллиард сомы. 
Уый та ууыл дзурёг у, ёмё сё 
экономикё йёхиуыл схёцыд, ис 
ма сём бирё фарстатё, фёлё 
лыггонд цёудзысты.

       

Сывёллонджын бинонтён – 
уёлёмхасён ёххуыс

«2026 азы 1 январёй фёстё-
мё Уёрёсейы сё тыхы бацёу-
дзысты сывёллонджын бинон-
тён паддзахадон ёххуысы уё-
лёмхасён мадзёлттё», – пресс-
конференцийы архайджытёй иуы 
фарстён дзуапп дётгёйё, загъта 
Владимир Путин.
Президенты ныхасмё гёсгё, 

сё ёфтиёгтё кадавар кёмён 
сты, уыцы бинонтён паддза-
хад фёстёмё здахдзён, хъалон 
НДФЛ-ы хуызы цы фиддонтё кё-
нынц, уыдонён се ‘мбисы бёрц. 
Уымёй уёлдай, цыбыркъух би-
нонтён нысангонд цёудзысты 
уёлёмхасён финансон ёххуысы 
мадзёлттё дёр. 
Владимир Путин куыд фёбёрёг 

кодта, афтёмёй сывёллонджын 
бинонтён ёххуысы системё 
кёд бирёкъабазджын у, уёддёр 
дарддёр архайд цёудзён йё 
фёхъомысджындёр кёныныл. 
«Хицаудзинады федералон оргён-
ты ёмвёзадыл, стёй регионты 
цёстдардёй дёр хъуамё ёппёт-
вёрсыг аудынад сёхиуыл ёнкъа-
рой сывёллонджын бинонтё», – 
загъта Президент.
Бёстёйы разамонёг профилон 

федералон ведомствёты раза-
монджытён бафёдзёхста, цё-
мёй сывёллонджын бинонтён 
дарддёр дёр уа льготон ипо-
текёйё спайда кёныны фадат. 
Уымёй уёлдай, бёрнон кусджы-
тён амынд ёрцыд, цёмёй, цё-
рёнуатон-коммуналон хёдзарады 
фиддонтыл бинонты ёфтиёгты 
22 процентёй фылдёр чи фиды, 

уыцы сывёллонджын бинонтён 
нысангонд цёуой финансон льго-
тётё. «Бинонты фёрныгад ёмё 
демографийы хъуыддёгты бирё 
аразгё у царды зёрдёзёгъгё 
уавёртёй», – бафиппайдта Вла-
димир Путин.

Цёстфёливён 
фыдракёндтимё тох

Журналисттёй иу рёгъмё ра-
хаста, цёстфёливджытё, те-
лефонтёй бадзургёйё, бирё 
адёмы ёхца кёй ныкъуыввитт 
кодтой, уыцы тыхстаг фарста: 
«Барадхъахъхъёнёг оргёнтё 
ахём фыдракёндтимё тохы цы 
мадзёлттё аразынц? Цёстфё-
ливджыты ахёсты чи бахауд, 
уыцы адёмы нымёц къаддёр 
кёны?»
Ёнёмёнг, Мидхъуыддёгты 

министрад ёмё иннё барад-
хъахъхъёнёг оргёнтё бёлвырд 
мадзёлттё аразынц цёстфё-
ливджытимё тохы хъуыддаджы. 
Фёстаг бёрёггёнёнтё куыд 
ёвдисынц, афтёмёй ахём фыд-
ракёндты нымёц 7 проценты 
бёрц фёкъаддёр, ахём цёст-
фёливён архайдёй цы финансон 
зиантё рачындёуыд, уый та – 33 
проценты къаддёр. Ома, куыд уы-
нём, афтёмёй уавёр иуцасдёр 
хуыздёрырдём фёивта.
Фёлё зёрдыл дарын хъёуы, 

цёстфёливджытё уёддёр сё 
кёнон нё уадзынц. Иу хъуыддаг 
у семё барадон системёйы тох. 
Иннё та – адём дёр сё зёрдыл 
хъуамё дарой ахём цёстфёли-
вён цаутё ёмё уой къёрцхъус. 
Зёгъём, телефонёй уём ёнё-
зонгё адёймаг куы ёрбадзура 
ёмё уын уё банчы хыгъд кёнё 
ёндёр исбонады кой куы рай-
дайа, уёд телефон уайтагъддёр 
ахицён кёнут. Ахём фарстатыл 
телефонёй дзурын нёдёр хъё-
уы.
Банктимё ёмархайд дёр – 

афтё. Алчидёр нё йё хъуыд-
дёгты фёдыл банкты къёсёрёй 
бахизы. Ёмё уым алкёддёр 
комкоммё ныхасы фёрцы ёп-
пёт фарстатё дёр алыг кёнём, 
кёй зонём, банчы уыцы кусджы-
тимё. 

      

 Фёсивёдон парламентёй 

Алцёйы рахёцён дёр – 
куыст ёмё фёллой

Уыд Республикё Цёгат Ирыстон-Аланийы фёндзём 
равзёрст Фёсивёдон парламенты ёртыккаг ёмбырд. 
Ацы хатт ёмбырды архайдта ёмё йё амыдта РЦИ-
Аланийы Парламенты Сёрдар ТУСКЪАТЫ Таймураз. 

– Ацы аз ёвзёрст ёр-
цыдыстут Фёсивёдон 
парламентмё, ёмё уын 
арфё кёнын. Уый уёлдай 
ахсджиаг уымёй у, ёмё 
ацы аз нё республикёйы 
Парламентён юбилейон 
кёй уыд, – сёххёст ыл 
30 азы. Сымахён ис, дён-
цёгён хёссинаг чи сты, 
хистёр фёлтёры уыцы 
депутаттё. Закъонёвёры-
надон куыст уыдон кодтой 
уёззау рёстёг, 90-ём 
сёрзилёджджын азты, 
стыр паддзахад куы фе-
хёлд ёмё царды ёппёт 
къабёзтё дёр къуырц-
дзёвёны куы бахаудысты, 
уёд. Ёмё ахём уавёрты 
хастой дёсны ёмё ахад-
гё уынаффётё ёмё за-
къонёвёрынадон хъёп-
пёристё, республикёйы 
размёцыдён ахъаз чи 
уыд, ахёмтё. Уымён ёмё 
уыдысты иттёг дёсны, 
бёрзонд профессионал-
тё. Сёйрагдёр та – ём-
бёрстой, сё нысан кёй 
у Фыдыбёстёйён лёг-
гад кёнын, стёй зыдтой, 
сё архайдёй аразгё кёй 
у нё республикё ёмё 
йё адёмы фёрныг цард. 
Уымё гёсгё, уё хистёр-
ты фёлтёрддзинадыл 
ёнцой кёнгёйё, рох ма 
кёнут, уё сёйраг нысан 
адёмён лёггад кёнын 
ёмё нё республикёйы 
рёзтён ахъаз кёнын кёй 
у, уый, – ёмбырд гом кён-
гёйё, йё разныхасы загъ-
та Тускъаты Таймураз. 
Фёсивёдон парла-

менты куысты архайдтой 
РЦИ-Аланийы Парламен-
ты депутаттё, комитетты 
сёрдартё Хёдарцаты 
Аслёнбег, Черчесты 
Аслан, Остъаты Геор-
ги, Хъесаты Ирыстон. 
Ёмё, Тускъаты Тайму-
раз куыд загъта, афтё-
мёй уыдон дёр, стёй 
Парламенты иннё коми-

тетты сёрдартё ёмё 
депутаттё дёр кёстёр 
фёлтёрён сё закъон-
ёвёрынадон архайды 
баххуыс кёнынмё, алы 
хъуыддаджы дёр сё 
фарсмё балёууынмё ал-
кёддёр сты цёттё. 
Фёсивёдон парламен-

ты комитетты сёрдартёй 
алчидёр ёрныхас код-
та йё комитеты куыстыл, 
ёвзёрст куы ёрцыдысты, 

уёдёй абонмё цы ма-
дзёлттё арёзтой, ууыл. 
Ныхас цыд фёсивёды 
бартё хъахъхъёныныл, 
закъонёвёрынадон ёгъ-
дауёй дёсны цёмёй 
уой, уымёй сын ёххуыс 
кёныныл, ёрыгётты ёр-
гом ёнёниз цардыуагмё 

здахыныл ёмё, ёвзёр 
ахуыртём ёмхиц цёмёй 
ма уой, ууыл архайыныл. 
Раныхасгёнджытё дзырд-
той, ёрыгёттён куысты 
бынёттё цёмёй уа ёмё 
куыстагур иннё рёттём 
ма цёуой, уымён ма-
дзёлттё аразыныл, фё-
сивёды инновацион ёмё 
амалхъомадон архайдён 
ёххуыс кёнын ёмё ён-
дёр ахсджиаг фарстатыл. 
Ёппёт раныхёстё дёр 

фидаргонд ёрцыдысты 
Фёсивёдон парламенты 
уёнгты ёмхъёлёсёй.
Алы раныхасы фёдыл 

дёр, Фёсивёдон пар-
ламенты уёнгтён ёмё 
ёмбырды архайджытён 
Тускъаты Таймураз радта 
хъёугё уынаффётё ёмё 
амынддзинёдтё. 

ДЕДЕГКАТЫ Зёлинё,
къамтё систа 

Татьянё ШЕХОДАНОВА

Президент Владимир Путины пресс-конференци цы дзёвгар 
рёстёг ахаста, уый дёргъы дзыллон информацийы фёрёз-
ты минёвёрттё ёмё регионты цёрджытён уыд бирё ёндёр 
фарстытё раттыны фадат. 

 «Фыдыбёстё хъахъхъёнджытё»  

Фонды сёйрагдёр хёстёй иу
Сёрмагонд ёфсёддон 

операцийы ветерантён 
куысты бынёттё агуры-
ны хъуыддаг «Фыдыбёс-
тё хъахъхъёнджытё»-йы 
фонд нымайы  йё сёйраг-
дёр хёстёй иуыл. Ныр-
мё дёр фондмё ахём 
курдиёттимё ёрбацыд 
14 мин ветераны, уыдони-
мё 4300 сты Уёрёсейы 
Хъёбатыртё. Хатдзёг-
тём гёсгё сёрмагонд 
ёфсёддон операцийы ве-
терантёй куыст ссардтой 
65 процентён.

« Ф ы д ы б ё с т ё 
хъахъхъёнджытё»-йы уё-
рёсейаг фонды сёрдар 
Аннё Цивилева куыд фё-
бёрёг кодта, афтёмёй нё 
хъёбатырты фёнды сёрён 
цард кёнын, ёхсёнадён 
пайда хёссын. «Сё бинон-
тён, сё хиуёттён хъуа-
мё ёххуыс кёной, уымё 
гёсгё сын куыст раттыныл 
архайём. Фонды ахсджи-
агдёр хёстёй иу у вете-
рантён куысты бынёттё 
агурын. Бёстёйы куыст-
дётджытимё нё архайд 
цёуы, фонды хайёдтё дёр 

регионалон куыстдётджы-
тимё разыйы гёххёттытё 
бафыстой. Уёлдай ёргом 
здахём сахъат ветерантём 
– уыдонён аразём сёр-
магонд проекттё», – загъта 
фонды сёрдар.

« Ф ы д ы б ё с т ё 
хъахъхъёнджытё»-йы фон-
ды цёгатирыстойнаг хайа-
ды фёрцы уал сёрмагонд 
ёфсёддон операцийы вете-
рантёй 18-ён ссардтой ку-
ысты бынёттё. Кёд  дзы 10 
адёймаджы ёнёниздзина-

ды цыбыргонд авналёнтимё 
сты, уёддёр хайады соци-
алон координаторты фёр-
цы куыст ссардтой. Нырмё 
уал уыцы фарстайы тых-
хёй консультацитё скод-
той 88 адёймагён, 21 ве-
тераны фесты курсытё 
кёнё бацыдысты уёлдёр 
ахуыргёнёндонмё.
Цёгатирыстойнаг хайа-

ды разамонёг Хетёгкаты 
Маринё куыд зёгъы, аф-
тёмёй куысты бынёттё 
ссарыны тыххёй сын ём-

гуыстад ис  ведомствёты 
‘хсён къамисимё. Нырмё 
уал егъаудёр куыстдёт-
джытимё сарёзтой цыппар 
бадзырды. «Уёгъд куысты 
бынёттё зонём, иннё аз  
хъёууонхёдзарадон амал-
хъомтимё скёндзыстём 
фылдёр бадзырдтё. Авд 
ветераны куысты бынёттё 
ссардтой фонды, сёхё-
дёг сты социалон коорди-
натортё ёмё сёрмагонд 
ёфсёддон операцийы ар-
хайджытён ёххуыс кёнынц. 

Куыст цёуы», – загъта Хе-
тёгкаты Маринё.
Фонд архайы сёрма-

гонд ёфсёддон опера-
цийы архайджытён куысты 
бынёттё ссарыныл, уыи-
мё, фёзонынц ветераны 
домёнтё дёр. Сё иу у 
хёстон цауты архайёг Ра-
шат Садыков, уый уыд 
Уёрёсейы Гвардийы артил-
лерион хёцёнгёрзты спе-
циалист. Йё низмё гёсгё 
йё ёфсадёй суёгъд код-
той. Ныр йё хъысмётмё 
бар дары фонд. Ардём ёр-
бацыд ёххуысагур, федера-
лон фиддон райсыны ёвза-
ры тыхстдзинёдтё.
Рашат Садыков куыд 

радзырдта, афтёмёй йын 
социалон координатор баца-
мыдта, цёмёй рады слёууа 
Адёмён куысты бынёттё 
дёттыны комитеты, уымёй 
уёлдай, йё цёттёдзи-
над фёбёрзонддёр кёна. 
«Сразы дён ёмё ахуыры 
фёстё кусынмё бацёу-
дзынён Ахуырад ёмё нау-
кёйы министрадмё техник-
программистёй», – загъта 
сёрмагонд ёфсёддон опе-
рацийы архайёг.

Нё уацхёссёг

 Хуссар Ирыстонёй  

Ёфсёддонты бабёрёг кодтой 

Республикёйы Президент ГАГЛОЙТЫ Алан радон хатт бабёрёг 
кодта сёрмагонд ёфсёддон операци ёххёсткёнынады тёлм. 
Гаглойы-фыртимё балцы ацыдыс-

ты республикёйы Хъахъхъёнына-
ды паддзахадон службёйы хицау 
Коцты Андрей, хъахъхъёнына-
ды министры хёдивёг Сёбанты 
Инал, Паддзахадон ёдасдзинады 
комитеты сёрдары хёдивёг Туа-
ты Алыксандр, Мидхъуыддёгты 
министрады сёрмагонд нысаниу-
ёджы пъёлицёйы къорды коман-
дёгёнёг Гёбёраты Алим, стёй 
Президенты минёвёрттё амынд 

тёлмы Плиты Алан ёмё Цоциты 
Сёрмёт. 
Ёфсёддонтё ёрвылбон кёмёй 

пайда кёндзысты, бёлццёттё сём 
ахём хъёугё гуманитарон ёххуыс 
бахёццё кодтой. 
Ёфсёддон службёгёнджытён, 

бынаты сём байхъусгёйё, бёрнон 
адёймёгтё зёрдё бавёрдтой сё 
фёндёттё ёмё курдиёттё сын 
баххёст кёнынёй. Ёфсёддонти-
мё ныхас кёнгёйё, Гаглойы-фырт 

загъта: «Ирыстон ёмё Уёрё-
се чи хъахъхъёны, уыцы адёмёй 
сёрыстыр стём. Уё хёдзёрттыл 
ёнёнизёй уёлахизимё кёй сём-
бёлдзыстут, ууыл зёрдё дарём. 
Уё хёслёвёрдтё куыд ёххёст 
кёндзыстут, уымёй нё иумёйаг 
фидён аразгё у. Хуссар Ирыстон 
лёууы ёмё лёудзён нё иумёйаг 
Райгуырён бёстё Уёрёсейы Фе-
дерацийы фарс. Кёй фёуёлахиз 
уыдзыстём, ууыл дызёрдыг нё кё-
нём». 
Сёрмагонд ёфсёддон опера-

цийы архайджытимё иудадзы-

гон бастдзинад даргёйё, Хуссар 
Ирыстоны Президент сын сё курди-
ёттё ёмё фёдзёхстытё баххёст 
кёны. Паддзахады разамонёг ёф-
сёддон службёгёнджыты ёдас-
дзинад ёмё фёрныгады фарсты-
тём стыр ёргом здахы.
Хёслёвёрдтё ёнтыстджынёй 

баххёст кёныны тыххёй Гаглойы-
фырт къорд ёфсёддоны схорзёх-
джын кодта «Фыдыбёстё хъахъ-
хъёнёгён» ёмё «Сабырдзинады 
сёраппонд ёфсёддон фёллойы 
тыххёй» майдантёй. 

БОСЫКТЫ Наталья  

 Фыссынц «Рёстдзинад»-мё  

Сё цард арёзтой 
хёрзаудён ёууёлтыл 

Адёймаг цасфёнды ма фёцёрёд, уёддёр иу бон 
кёрон ёрцёуы йё цардён. Кёд Хёмётхъуаты Ёхсар-
бег ёмё Александр Литвинов ёгас нал сты, уёддёр-
иу арёх  ёмбёлдысты Кёрдзыны хъёуы астёуккаг 
скъолайы ногдзаутимё ёмё сын-иу фёдзырдтой Фы-
дыбёстёйы Стыр хёсты хабёрттё. 
Ногдзаутё сём-иу 

зёрдиагёй хъуыстой. 
Александр Литвинов са-
биты бирё уарзта ёмё 
сын ёлхёдта галстуктё. 
Сырх галстуктё лёвар 
кёнгёйё-иу йё мидбыл-
ты  бахудт ёмё-иу дзы 
райхъуыст арфёйы ныхас: 
«Ленинонтё, ахуыры бёр-
зёндтём фёцёут!» 

Александр Литвинов 
кёд уырыссаг лёппу уыд, 
уёддёр ирон ёвзаг ёмё 
ёгъдёуттыл уыд ёну-
выд. Уымён ёвдисён 
стём ёмхуызонёй, зыд-
там, ирон бёрёгбонтё 
стыр кадимё кёй ёххёст 
кодта, сёрёнёй кёй ар-
хайдта ёхсёнадон куысты 
дёр. 
Фыдыбёстёйы Стыр 

хёсты архайёг Литвинов 
уыд танкист. Знаджы кёй 
дёрён кодта, уымён ёв-
дисён сты йё бирё май-
дантё ёмё И.В. Сталины 
Арфёйы фыстёг. Афтё 
зёгъён ис, ёмё сё Алек-

сандр цёсты гагуыйау 
хъахъхъёдта. 
Сашёйы ма Валодя дёр 

хуыдтой. Уыцы ном ыл сё-
вёрдтой мё уарзон ирон 
адём, ёмё сё дён буз-
ныг. Раздёр куыста Даргъ-
Къохы ёфсёнвёндаджы 
станцёйы, фёстёдёр 
та – фосхёссён совхозы 
механизаторёй. Йё хорз 

куысты тыххёй йын лё-
вёрд ёрцыд коммунистон 
фёллойы хъазуатоны ном. 
Куыстмё цёугёйё-иу йё 
фёндаг акодта скъолай-
ыл, абёрёг-иу кодта ног-
дзауты. Стыр кад ын уыдис 
ирон адёмы ‘хсён, уымён 
ёмё йё цард арёзта 
хёрзаудён ёууёлтыл.
Хёмётхъуаты Ёхсарбег 

дёр уыд Фыдыбёстёйы 
Стыр хёсты архайёг, 
рёзгё фёлтёры хъомы-
ладмё уыд къёрцхъус. 
Арёх бёрёг кодта скъо-
латы рёзгё фёлтёры, 
йё цёст дардта ахастдзи-
нёдтём  куыд ёгъдаумё, 

афтё ёхсёнадон куыст-
мё дёр. Бабёрёг-иу код-
та ахуырадон-куыстадон 
бригады архайд дёр. Рёз-
гё фёлтёры разёнгард 
кодта бёрзонд хорёрзады 
куыстмё. 
Уыцы зараг, кафаг лёп-

пуйы фырбуцёй хуыдтой 
Ёхсар. Фёсивёды ахуыр 
кодта зарын ёмё кафы-
ныл, клубы хъёппёри-
садон кафджыты къорд 
Хёмётхъуайы -фырты 
арфёйаг куысты фёрцы 
рацыд раззагдёрты ём-
рёнхъ. 
Уёдё-иу Ёхсар цы цин-

дзинады архайдта, уым-иу 
хъазт уыдис хъёлдзёгдзи-
нады ёвдисён. Ерысёй 
дёр дзы кафыдысты фё-
сивёд, хёрд, нозт сём 
кафты раз зынгё дёр нё 
кодта. 
Ёхсарбег ёмё Валодя 

тынг ёнгом базонгё сты 
ёмё алы ранмё дёр цы-
дысты иумё, бирё уарзтой 
рёзгё фёлтёры. Стыр 
аргъ сын кодтой хъёубёс-
тё, уыдысты ёнёзивёг. 
Сё цардёй ацыдысты 
ёмё рухсаг уёнт.

БОГАЗТЫ Арсёмёг,
Кёрдзыны хъёуы 

хистёр

 Ёмбырд  

Фылдёр хъусдард –  
ёрыгёттём

РЦИ-Аланийы Ёхсёнадон палатёйы ёстём ёрсид-
ты  фыццаг пленарон ёмбырды архайдта нё республи-
кёйы Сёргълёууёг Сергей МЕНЯЙЛО. Уый арфё 
ракодта палатёйы ног сконды уёнгтён ёмё сын бафё-
дзёхста рёзгё фёлтёры хъомылады  фарстатём  фыл-
дёр цёст дарын. Республикёйы  разамонёг бёрзонд 
бёрёггёнёнтёй бафиппайдта Ёхсёнадон палатёйы ар-
хайд социалон-экономикон ёмё граждайнаг ёхсёнады 
фарстаты.

– Цёгат Ирыстоны Ёх-
сёнадон палатё  20 азы  
архайы ёхсёнад ёмё 
хицауиуёггёнёг оргён-
ты ‘хсён  ёнгом баст-
дзинад дарыныл. Ёмё 
азёй-азмё тыхджындёр 
кёны политикёйы  йё 
ёхсёнадон ахадындзи-
нады хъомыс. У граж-
дайнаг ёхсёнады вазыг-
джындёр институттёй 
иу, йё ахъаззаджы куыст 
та – нё регионы фидар 
рёзты бындур. Ахсджиаг 
хъуыддаг ма у, палатёйы 
алы уёнг дёр ёхсёнады 
фёндтё ёмё хъёппё-
ристы фарс куыд хёца, 
уый дёр. Фылдёр ёргом 
аздахын хъёуы ёрыгон 
фёлтёры хъомыладмё. 
Нё республикё бирё 
конфесситё ёмё динты 
фёз у, ацы ран биноныг 
кёсын хъёуы, цы ми кё-
нынц ёрыгёттё, кёимё 
дарынц бастдзинад, цы 
фёндтё, цы хъуыдытё 
сём ис, уыцы фарста-
тём. Мах куы нё кё-
нём ацы куыст, уёд ёй 
кёндзён ёндёр чидёр. 
Экстремизмы ныхмё про-
филактикон куыст ёмё 
патриотизмы хъомылад, 
национ нывыл ахастдзи-
нёдтё сты ёппёты сёй-
рагдёр фарстатё, ёмё 

сём бёрнонёй хъёуы 
иудадзыг кёсын, – загъта 
Сергей Меняйло. Респуб-
ликёйы Сёргълёууёг  
ёнёрхъуыдыйё нё ныу-
уагъта национ  традицитё 
ёмё хёзнатё бахъахъ-
хъёныны фарста дёр. 
Ёхсёнадон палатёйы 

фыццаг ёмбырды ёв-
зёрст ёрцыд сёрдар. 
Уыцы бынаты хёстё 
дарддёр дёр ёххёст 
кёндзён  РЦИ-Аланийы 
сгуыхт экономист, исто-

риктё-архивистты Уёрё-
сейаг ёхсёнады регио-
налон хайады уёнг Нинё 
Чиплакова. Сергей Ме-
няйло йё схорзёхджын 
кодта  Уёрёсейы Феде-
рацийы Ёхсёнадон пала-
тёйы майдан «За заслуги 
перед обществом»-ёй. 

Нинё Чиплакова ёмбыр-
ды архайджыты, арфё 
сын ракёнгёйё, базонгё 
кодта фидёны ёртё азы 
куысты пъланты фёдыл 
бёрёг бёлвырд нысан-
тимё.

– Куыд раздёр, афтё 
ныр дёр нё архайд граж-
дайнаг ёхсёнадимё ёх-
хёст кёндзыстём закъо-
ны бындурыл ёмбёлгё 
домёнтём гёсгё. Ва-
зыгджыныл нымайын 
нё куысты  сёйрагдёр 
хъуыддёгтём бахёссын, 

сёрмагонд ёфсёддон 
операцийы архайджытё 
ёмё сё бинонтён  ме-
дицинон, юристон ёмё 
психологон ёххуыс ба-
кёнын, уымёй уёлдай,  
цёрёнуатон-коммуналон 
хёдзарад, ёнёниздзи-
над хъахъхъёнынад ёмё  

ахуырады системёты 
модернизацийы,  туриз-
мы рёзт, чысыл ёмё 
рёстёмбис амалхъома-
ды сёрёнёй архайын, 
ёрыгон бинонтён ёххуыс 
кёнын,  фёсивёды ног 
проекттё ёмё фёндтём 
фылдёр ёргом здахын, – 
загъта Нинё Чиплакова.

САУТЁТЫ Тамилё,
къам систа 

Татьянё ШЕХОДАНОВА

 Нё рагфыдёлты бынтё  

Зёрдё риссы...
Цёгат Ирыстоны экскурсоводтё ёмё гидтё иу ёмё дыууё хатты нё 

фёхёццё кодтой сё курдиат республикёйы Хицауадмё, цёмёй ёвёсти-
атёй хъахъхъёд ёрцёуой нё историон цыртдзёвёнтё. Уавёр ёцёгёй-
дёр куыд у, уый тыххёй журналисттимё фембёлды рёстёг радзырдта 
Федералон бюджетон куыстуат «Заповедная Осетия-Алания»-йы дирек-
торы хёдивёг наукёйы фарстатыл Константин ПОПОВ. 
Йё разныхасы куыд загъта, афтё-

мёй бирё азты кёны зонадон-ирта-
сён куыст. Нё фыдёлты историон-
культурон бынтё бахъахъхъёныны 
фарста ахсджиаг уыд советон рёстёг 
дёр. Фаг ёргом ём кёй нё аздёхтой, 
уый тыххёй абон ёнёхай фестём, 
зёгъём, Тётёртуппы минаретёй. Чи 
зоны, йё уавёр сбёлвырд кёнынён, 
бындурон рацарёзты, ёппынфёстаг, 
консервацийён ёхцайы фёрёзтё нё 
уыд. 

– Ныртёккё нё республикёйы, 
стёй Цёгат Кавказы ис иу минёй 
фылдёр регионалон, кёнё, федера-
лон нысаниуёг кёмён ис ёмё сё уа-
вёр тёссаг кёмён у, ахём историон 
цыртдзёвёнтё. Цёмёй сё бынтон ма 
фесафём, уый тыххёй ссарын хъёуы 
фёрёзтё. Зёгъём, 16 ёнусы арёзт 
Къасарайы фидары къулёй ма баззад 
ёрмёст иу гёбаз. Ахём историон 
бынтё дисы ёфтауынц туристты. Тынг 
рагон арёзтадён йё равзёрд сбёл-
вырд кодтой Мёскуыйы паддзахадон 
университеты лабораторийы. Хёххон 
Ирыстоны ацы цыртдзёвёнён ёмбал 
нёй. Йё заманы йё арёзтой кёнё 
араббёгтё, кёнё персайнёгтё. Бы-
нёттон цёрджытё дёр, ацы дурты 
рёзты цёугёйё, цёмёй зыдтой сё 
равзёрд. Рёстёгимё къул хёлдис, 
уёлдай хъыгдард та баййёфта, Транс-
кавказы магистраль куы арёзтой, уёд. 
Ёнёмёнг ёй хъёуы бахъахъхъёнын. 
Куырттаты, Уёлладжыры, Дыгургомы 
– Ирыстоны кёмтты цыфёнды хохаг 
хъёумё бацу ёмё дзы ёнёмёнг 
фендзынё дурёй конд рагон цырты-
тё. Хъыгагён, иууылдёр сты кёлёд-
дзаг уавёры. Историон-культурон бын-
тё сты ирон адёмы истори, ёмё сё 
ёвёстиатёй бахъахъхъёнём. Стыр 
ахадындзинад сын ис туризмы къабазы 
райрёзтён. Астёуккаг ёнусты арёзт 
зёппёдзтё, Кавказы мёсгуытё стыр 
цымыдисы ёфтауынц уазджыты. Сёр-
магондёй цёстдарён куыст кёнынц 
Паддзахадон университеты цур Исто-
ри ёмё археологийы институт, Цёгат 
Ирыстоны историон ёмё культурон 
цыртдзёвёнтё бахъахъхъёныны ко-
митет, ёндёр ведомствётё. Уыцы 

куысты фёрцы бирё хёзнатё ре-
гистрацигонд ёрцыдысты. Кёд ацы 
фарстайыл рагёй цёуы ныхас, уёд 
абон та уёлдай скарз ис. Мёт ёмё 
сагъёсы бацыдысты бынёттон цёр-

джытё дёр. Иууылдёр иумё хъуамё 
бакусём ацы фарстайыл. Ныппырх 
уыдзысты цыртдзёвёнтё, ёмё, цы 
равдисём, уый дёр нём нал уыдзё-
нис, – зёгъы Константин Попов.
Журналистты фёрстытён дзуапп 

дётгёйё, фёбёрёг кодта, бирё 
объектты цур информацион фёйнёд-
жытё дёр кёй нёй. Афтёмёй та ёх-
сызгонёй хъёуынц, цёмёй сыл фыст 
уа рагон культурон объектты истори, 
стёй, хи куыд дарын хъёуы, уый. Дёс-
ны экскурсовод ёмё ахуыргонд загъ-
та, республикёйы уазджытё уёлдай 
узёлгёйё ёмё дисгёнгёйё кёй 
сёмбёлынц нё культурон-историон 
бынтыл.
Экскурсоводты ёмё гидты ассо-

циаци та ногёй рёгъмё рахаста ацы 

фарста, фыстёджытё арвыстой РЦИ-
Аланийы Хицауады Сёрдар ёмё нё 
республикёйы Культурон бынты цырт-
дзёвёнтё бахъахъхъёныны коми-
тетмё. Йё сёрдар Гёлуаты Ацё-
мёзы ныхасмё гёсгё, комитетён 
ёмгуыстад ис Уёрёсейы культурёйы 
министрадимё, наукон-проектон доку-
ментаци бацёттё кёнынён фёрёз-
тё райсынён, цёмёй нё республикё 
хаст ёрцёуа федералон программё-
мё.

Уыцы бон ма журналисттё фембёл-
дысты экономикон рёзты министры 
хёдивёг Хлойты Тамерланимё. Йё 
цыбыр раныхасы загъта, министрад 
куыдфёндыйы цёстёй кёй нё кёсы 
уавёрмё, уый тыххёй. 

– Цёмёй куыст фёрёвдздёр уа, 
ёмё нё рагфыдёлты культурон бын-
тё бахъахъхъёнём, уый тыххёй ал-
цыдёр кёндзыстём. Информацион 
фёйнёджытё ёвёрд ёрцёудзысты 
арт-объектты цур. Туризмы рёзты 
фонд уыцы хъуыддаг йёхимё райста. 
Уыдзён сыл кодтё дёр, цёмёй, Ин-
тернетмё бацёугёйё, бёлвырддёр 
базонён уа йё истори аудиогиды ёх-
хуысёй, – загъта Хлойты Тамерлан.

ЦЁГЁРАТЫ Жаннё

ГАПБАТЫ Алетё

 Бакёс, базон 

Ёппёты гыццылдёр, 
стырдёр, арёхдёр…

Хёдзары ёфсинтё арёх кёмёй пайда кёнынц, 
уыцы корицё у морё бёласы хусгонд цъар ссёстёй.

Леонардо да Винчи бирё хъуыддёгтём уыдис дёс-
ны, уыдонимё – хёринаг кёнын ёмё фынг рёсугъд 
сфёлгонц кёнынмё дёр. Миланы 13 азы дёргъы гер-
цогты галуанты уыд стыр бабадтыты уынаффёгё-
нёг. Сарёзта, хёринаггёнджыты куыст чи фёрог-
дёр кодта, ахём цалдёр кулинарон ифтонггарзы.

Финаг, тётёйраг ёмё персайнаг ёвзёгты дёр 
ёнёном ёнгуылдз хуыйны ёнёном. Иуёй-иу линг-
висттё куыд нымайынц, уымё гёсгё уыцы ном ёвди-
сы, уыцы ёнгуылдзы алёмёттаг миниуджытыл кёй 
ёууёндынц, уымё гёсгё тёрсынц йё ном дзурынёй.

Кэмероны киноныв «Титаник»-ы ёппёты арёх-
дёр кёй дзырдтой, уый у «Розё».

Турчы саударыны хуыз у фиолетон, фиалкёхуыз. 
Фылдёр пысылмон бёстётё ёмё Китайы – урс.

Адёймаджы буары ис сёдё триллион чырёджы 
(клетка) бёрц, фёлё ёрмёстдёр сё дёсёймаг хай 
– адёймаджы чырёгтё, иннётё – микробтё.

Дыккаг дунеон хёсты агъоммё Нью-Йоркы теле-
фонты чиныджы уыдис 22 мыггаджы Гитлертё, ёмё 
дзы хёсты фёстё иу дёр нал уыдис.

Адёймаджы буары ис 75 километры бёрц (!) 
нервытё.

Америкёйы Иугонд Штатты, тамако дымын чи ныу-
уагъта, фёлё ма йёхи тыххёй чи уромы, уымён йё 
бон у иу телефоны номырёй бадзурын. Фехъусдзён 
дзы, магнитофоны лентыл фыст ёнёхъён суткё чи 
азёлдзён, ахём уёззау рынчыны ёнёрлёугё карз 
хуыфын.

Адёймаджы буары, иу литр ихдон рафыцынён цас 
тёвд хъёуы, уый бёрц тёвд ёмбырд кёны сахат-
мё.

Фыццаг америкаг Сёйраг тёрхонгёнёг Джон Джей 
ёлхёдта цагъайрёгты ёмё-иу сё суёгъд кодта.

Фыццаг хёдтулгё бензинёй кусёг агайёгимё 
(двигатель) сарёзта Карл Бенц 1885 азы. Ёртё-
цёлхыг хёдтулгёйы ёппёты стырдёр тагъддзинад 
уыд сахатмё 15 километры.

Арёндоны сылгоймагмё искёй ноггуырд сывёллон 
куы ‘рбахёссынц, уёд ёй йё тёфёй базоны. Афтё, 
ноггуырд саби дёр йё ныййарёджы базоны йё 
тёфёй.

Сылгоймаг йё цёстытё ныкъулы нёлгоймагёй 
дыууё хатты арёхдёр.

Сылгоймаджы дзыккуйы быды рёстёмбис ныма-
дёй ис дыууёсёдё мин ёрдуйы, ёмё йё бон у дыу-
уын тоннёйы бауромын.

Венёйы кафетё ёмё барты сёвёрдтой аппа-
раттё, тынг чи барасыг вёййы, уыдоны ёрёвронг 
кёнынён. Аппараты лыстёг ёхца куы ныппарай, 
уёд сёрмагонд уынгёг хуынкъёй ракалы нашаты-
рон спъирты бёзджын тёф (пар). Расыг йё фындз 
уыцы хуынкъмё куы бадары, уёд уайтагъд ёрёв-
ронг вёййы.

Саудаг Аравийы нёй цёугёдёттё.

Бёхы ёхсыры (кумыс) витамин С хъуджы ёхсы-
рёй ёртё хатты фылдёр ис.

Дунейы ёппёты стырдёр донмарёнтён (плотина) 
сё донуатты, ёмткёй райсгёйё, ис, Цёгатаг ден-
джызы цёйбёрц дон ис, уыйас.

Кёфхъуындартё, цёмёй арфдёр нылленк кёной, 
уый тыххёй аныхъуырынц дуртё.

Европёйы цёрджытё фыццаг хатт жираф куы фед-
той, уёд ёй схуыдтой «верблюдопард», ёнхъёлдтой 
йё теуа ёмё леопарды гибрид.

Канадё йё фёзуатмё гёсгё Китайё стырдёр у, 
Китайы фёзуат та стырдёр у Америкёйы Иугонд 
Штаттёй.

Рентген куыд бавдыста, афтёмёй Леонардо да 
Винчийы зындгонд «Мона Лиза»-йы бын ис йё фыц-
цаг ёртё варианты.

Хуры системёйы ис, йё диаметр 100 километры 
кёмён у, ахём ихын къори. Хуры алыварс йё иу 
ёрзылд бацахсы 1200 азы.

Тёссаг уавёры страусён йё бон у сахатмё 60 ки-
лометры тёхын. 

 Ёмбисёндтё 

Царды нысаны Царды нысаны 
тыххёй тыххёй 

Иухатт нёлгоймаг балцы ацыд. Дард бёстёмё ба-
хёццё, балхёдта, уыцы сакъадахы цы гёнахтё уыд, 
уыдоныл ёрзилыны тыххёй фёндагамонёг чиныг. 
Амынд дзы уыдысты бёттё ёмё хатгай – бынтон цы-
быр сахёттё. Чиныджы сыфтёй иуы нёлгоймаг федта 
сёрмагонд разёвёрён (предложение) «Дё царды экс-
курси». Йё фарсмё хуызистыты – диссаджы рёсугъд 
галуан, ёмё йё бафёндыд уый фенын.
Фёндагамонёг чиныджы фыст уыдис, уыцы экскур-

сийыл рагагъоммё ёхца фидын цёуылнё хъёуы, уый 
фёстёдёр кёй сбёрёг уыдзён, фёлё дзы уыд кур-
диат, цы бон ёмё сахат ёрбацёудзынё галуан фенын-
мё, уый фехъусын кёнын.
Нёлгоймагмё уыцы уавёртё цымыдисаг фёкасты-

сты ёмё уыцы изёр телефонёй бадзырдта ёмё гал-
уан феныны фёндон фехъусын кодта. Дуармё йыл 
ёхсызгонёй сёмбёлд хъахъхъёнёг.

– Иннё уазджытё мидёмё бацыдысты?
– Иннётё? Галуанмё ёрмёстдёр иугай адёймёг-

тё ёрбацёуы, ёмё нём гиды лёггёдтё дёр нёй.
Хъахъхъёнёг ёй цыбырёй базонгё кодта галуаны 

историимё, стёй дзы, ёркёсын цёмё ёмбёлы, уы-
донимё – къултыл ауыгъд нывтимё, антресольтыл – хо-
тыхтимё, залы къёпхёнты бын – хёстон хёцёнгёрз-
тимё, катакомбётё ёмё, хъизёмарёй кём мардтой 
адёмы, ахём хатён – зёххы бын ахёстоны.
Йё ныхас куы фёци, уёд уазёгмё ратта уидыг ёмё 

дзы ракуырдта, цёмёй йыл хёца, йё къуырф хёрдмё 
куыд уа, афтёмёй.

– Уый та ма цёмён? – бафарста нёлгоймаг.
– Мах галуанмё бацёуыны тыххёй хардз нё исём. 

Экскурсийы аргъ та бёрёг кёнём афтёмёй: алы ёр-
бацёуёгён дёр раттём лыстёг змисёй дзаг уидыг, 
цёуы дзы сёдё граммы, ёмё бар раттём хёдбарёй 
галуаныл ёрзилынён. Уый фёстё сбарём, уидыджы 
ма цы змис баззайы, уый, ёмё уазёгёй ракурём, цал 
граммы акалд змисёй, уал фунты…

– Ёмё дзы иу грамм дёр куы нё акёла, уёд та?
– Уёд дё экскурси уыдзён лёвар.
Уазёгмё худёг фёкаст ахём бадзырд. Фысым уи-

дыг байдзаг кодта змисёй, ёмё нёлгоймаг райдыдта 
йё экскурси. Йёхиуыл йё зёрдё дардта ёмё сын-
дёггай къёпхёнтыл схызт, иудадзыг йё уидыгмё кёс-
гёйё. Сёрёй, хотыхтё кём уыдысты, уыцы залмё ба-
цёуын ёй нё бафёндыд, уымён ёмё йын дымгё йё 
змис апырх кодтаид, уымё гёсгё сфёнд кодта бынмё 
ныххизын. Хёстон хёцёнгёрзтё хёстёгмё фенён 
уыдис, цы залы уыдысты, уым, къёпхёнты ёнцойгё-
рёнты (перила) сёрты ёргуыбыр кёнгёйё. Афтё ба-
кёнгёйё, змис уидыгёй ёнёмёнг ёркалдаид, уымё 
гёсгё нёлгоймаг залмё дардёй бакаст.
Уыцы аххосаджы тыххёй зёххы бын ахёстонмё 

дёр нё ныххызт, уымён ёмё йём хизын хъуыдис 
тынг цёхгёр къёпхёнтыл. Йёхицёй тынг фёбузныг 
ёмё рахёццё, йё экскурси кём райдыдта, ёмё йём 
хъахъхъёнёг, йё къухты – тёраз, афтёмёй кём ён-
хъёлмё каст, уыцы ранмё.

– Диссаг у, фёлё дё змисёй ёрмёстдёр граммы 
ёрдёг фесёфтай, – загъта фысым. – Арфё дын кё-
нын, дё балц лёвар рауад.

– Бузныг.
– Дё балцёй исты ёхсызгондзинад райстай? – 

афарста ма йё фёстагмё.
Турист, гыццыл асагъёс кёнгёйё, ёргом басаст.
– Раст зёгъгёйё, уыйас ницы. Ёз иудадзыг хъуыды 

кодтон змисыл ёмё мё алыварс нё кастён.
– Мёгуырыбёттё! Зоныс, ёз дын уёлвёткёй (в 

виде исключения) иу хатт дёр ма бар дёттын галуаныл 
ёрзилынён, дё уидыг дын ногёй байдзаг кёнгёйё, 
фёлё змис ферох кён. Дыууадёс минуты фёстё ар-
дём ёрбацёудзён ёндёр уазёг. Дёуён хъуамё йе 
‘рбацыдмё дё къухы бафта галуаныл ёрзилын.
Рёстёг нал сафгёйё, сеньор уидыг райста ёмё 

атахти антресольтём, ёркаст экспонаттём, дарддёр 
асинтыл бынмё ёрлыгъд зёххы бын ахёстонмё, змис 
къёпхёнтыл ныккалгёйё. Рёстёг ын кёй нал фаг код-
та, уымё гёсгё дзы минут дёр нё афёстиат. Дард-
дёр, цыма базыртыл тахт, афтё хёцёнгёрзты залмё 
балыгъд, къёпхёнты бынмё ёнцойгёрёнты сёрты 
ёркаст хёцёнгёрзтём ёмё ма, йё уидыджы цы змис 
уыд, уый уым ёркалд.
Сахатмё ёркёсгёйё, бамбёрста, иуёндёс минуты 

кёй рацыд. Хотыхтём ёркёсынмё рёстёг нал уыд, 
ёмё атындзыдта, хъахъхъёнёг ём кём ёнхъёлмё 
каст, уырдём, ёмё йём ратта афтид уидыг.

– Цёй, ёнё змисёй, фёлё ма тыхс, ныхас куы ба-
кодтам. Фёлё ныр та куыд? Экскурси дё зёрдёмё 
фёцыд?
Уазёг иу уысм хъусёй алёууыд, стёй басаст:
 – Раст зёгъгёйё, нё фёцыд. Ёз, цёмёй ма бай-

рёджы кёнон, ёрмёстдёр ууыл хъуыды кодтон, змис 
ныппырх, фёлё ницы ёхцондзинад банкъардтон мё 
балцёй.
Галуан хъахъхъёнёг йё лулё сдымдта ёмё загъта:
– Ис ахём адёймёгтё, ёмё царды уёлёнгёйтты 

цёуынц, ницёуыл фидынц ёмё сё балцёй ёхсыз-
гондзинад не ‘нкъарынц. Иннётё та иудадзыг кёдём-
дёр тагъд кёнынц, тагъд фесафынц, цы сём вёййы, 
уый, ёмё уыдонён дёр сё цард ад нё кёны. Царды 
сусёгдзинад ёрмёстдёр иуёй-иутё бамбарынц. Уы-
дон цымыдисёй лёмбынёг ёркёсынц алы къуыммё 
дёр, царды алы уысмёй дёр исынц ёхцондзинад. Уы-
дон зонынц, алцёмён дёр аргъ кёй ис ёмё ёмба-
рынц, цард уыцы аргъы аккаг кёй у.

 Ахудынён 

Ласгё пецы мард
Уёд, зёгъы, ивгъуыд ёнусы ёв-

дайём азты Зёронд Бётёхъо-
йыхъёуы иу цёргё-нёргё хёдза-
ры ’фсин Цёмёнхъуыд сфёнд кодта 
йё хатёнтё бындуронёй сцалцёг 
кёнын. Стыр уаты рахъавыд зёронд 
пец райхалын ёмё йын йё бёсты 
ног самайын. Сыхаг хъёуы йын чи-
дёр дёсны пецамайёг бацамыдта, 
фёлё, дам, ын бирё куыст ис, алчи 
йём гёппёввонгёй лёууы, ёмё, 
дам, дын куы нё бакома.
Цёмёнхъуыд царды цёлхдуртыл 

уёлахиз кёнын зыдта, адрис афарс-
та ёмё уырдём тёргё бёхёй ба-
хёццё. Бёдёлёг «нё» зёгъын нё 
сарёхст, ус ын, куыд фёзёгъынц, 
раст йё дзыхы батутё кодта, схъыпп 
кёнын ёй не суагъта, ёнё цёугё 
дын нёй махмё, зёгъгё.
Лёгён ёндёр гёнён нал уыдис 

ёмё йемё фёраст. Хуыцауы дзё-
гъёлы!
Йё зонгётён дзырдта, куы, дам, 

фёцёйцыдтён уыцы налатимё, 
уёд, дам, фёлтау мё зёнг куы асас-
таид! Цёвиттон, Цёмёнхъуыд ын 

кём загъта, уым пец амад куы фё-
цис, уёд ус йё уёрджытё ныххоста 
ёмё йын афтё, ацы ран, дам, нё 
фидауы, тагъд ёй фехал. Ног бынат 
ын бацамыдта, мёнё ацы ран ёй 
самай, мё ног югославийаг гарни-
тур, дам, йё фарсмё зынгё 
дёр нал кёны.
Бёдёлёг та йё дыс-

тё арф батылдта ёмё та 
уёхскуёзёй йё куыстаг-
мё бавнёлдта. Ацы хатт пец 
ноджы дзёбёхдёр рауад, 
фёлё та Цёмёнхъуыды 
зёрдёмё нё фёцыд... 
Ёндёр ран ёй самайын 
та дзы ёрдомдта.
Бёдёлёджы бар куы 

уыдаид, уёд ёй уым йё 
быны скодтаид ёмё йё 
фёхты хойёгау фёхостаид, афтё 
йём смёсты, фёлё йё масты хъуы-
рыл йё къахёй ныллёууыд. Дыккаг 
бон усы кёдёмдёр цёуын хъуыд, 
ёмё пецамайёджы хёдзары иунё-
гёй ныууагъта. Уый та пец райхёлд-
та, стёй бавдёлд, ёмё, змис цы 

лёгуёрдоны ласта, уым пец самад-
та. Куыддёр Цёмёнхъуыд дуарёй 
ёрбахызт, афтё йём дзуры:

– Мёнё дын ласгё пец, ёмё, 
дёхи кёцы къуымы фёнды, уым ёй 
ёрцараз!..

Нёдёр иу джын, нёдёр – иннё…

Ёрёфы районы редакцийы бакуыс-
тон цыппёрдёс азы. Бар-ёнёбары 
дыгуронау дзурын райдыдтон, стёй 
ёрмёст дзурын нё, фёлё фыссын 
дёр. Ёвзаг зонын хорз у, ёмё, кёд 
афтё зёгъём, дыгурон дёр ёв-
заг у, куыд ирон, уёд бацин кёнын. 
Стёй махён, уёллагкоймёгтён, нё 

хъуыддаг афтё у: дыгурёттимё ды-
гурон стём, ирёттимё – ирон.
Уыдёттё цёмё дзурын? Тёрхон-

дон, прокуратурё ёмё милицёимё 
баст ёрмёджытё ёз цёттё код-
тон. Нёуёдзём азты кёрон бын-
тон схъёздыг алыхуызон фыдра-
кёндтёй, ёмё, уыцы заман кёй 

ныффыстон уыдёттыл, уыдонёй иу 
ёнёхъён чиныг рауадзён ис. Ацы 
бонты здёхынц ахёстёттёй, уёд чи 
сбадт, уыдон. Ёмё та, ёвёццёгён, 
нё цард фёхъёлдзёгдёр уыдзён...
Худёджы цаутё дёр-иу ёрцыд. 

Зёгъём, ахём. Паддзахады дзыпмё 
чи фёныхылдта ёмё дзы дзёвгар 
чи ампъыхта, уыцы Джетёгъёзён, 
афтё йё схонём, хастой тёрхон. 
Йёхи кёй бакодта ёнёзакъонёй, 
уыцы мулк ын байстой, фёлё уёд-
дёр йё азымыл нё саст. Адвокат 
ёмё прокурор сё зёгъинаг загътой, 
стёй Джетёгъёзён фёстаг дзыр-
дыбар раттой. Тёрхонгёнёг ирон 
уыд, Джетёгъёз – дыгурон, ёмё йё 
цёмёй тёрхонгёнёг хуыздёр бам-
бара, уый тыххёй йё риуы къёйтё 
ныххоста ёмё йём иронау цалдёр 
хатты сдзырдта:

– Ёз фыдджын нё дён! Ёз фыд-
джын нё дён!
Тёрхонгёнёг бахудт ёмё йын 

уёзданёй афтё:
– Гъомё дё ёз дёр нё фыдджын 

хонын, нё цёхёраджын! Аххосджын 
дё, аххосджын!

Ахуыргёнёгён ёгъдау, иннётён та...
Мё сыхаг Багаты Сафирёт йё 

цард снывонд кодта сабитён. Сёй-
рагдёр та уый у, ёмё ирон ёвзаг 
ёмё литературё амоны ахуыргё-
нинёгтён. Ёгъдау ёмё ирон цар-
ды фётк хорз зоны, йё ахуырдзау-
ты дёр раст фёндагыл ёвёры, йё 
бон цас у, уыйас. Фёлё хъомылад 
ёрмёст скъолайы хёс нёу, хъуамё, 
фыццаджыдёр, бинонты ’хсён уа 
ёгъдау, ёфсарм. Сывёллон та, куыд 
зонём, афтёмёй у йё бинонты ай-
дён.
Сафирёт Урсдоны былмё ’ввахс 

цёры, мах ёй Тёнёг сых хонём, 

уымён ёмё уынгён ёрмёстдёр 
иуырдыгёй ис хёдзёрттё, сё 
акомкоммё та йё сыгъдёг уылён 
Хъаспийы донмё хёссы ёрдхёрё-
ны Урсдон. Гъемё дын иу изёр сё 
сыхёгтём цыдёр хъуыддаджы фё-
дыл ныццыд. Ам ёрыгон бинонтён – 
ёртё дзёбёх гыццыл чызджы. Сё 
бабуимё бадынц, хъазынц. Фыды-
мад сыстад ёмё Сафирётён зёр-
диаг «ёгасцуай» загъта. Чызджытё 
куыд бадтысты, афтё сё бынёттёй 
змёлгё дёр нё фёкодтой.
Ахуыргёнёгён йе ’гъдау афтё у, 

ёмё, исты уайдзёфаг-срастгёни-

наг хъуыддаг куы фена, уёд йёхи 
нё ныхъхъус кёндзён, йё фиппаи-
наг зёгъдзён. Афтё, Сафирёт дёр 
чызджытён бауайдзёф кодта:

– Ахём гыццылтё нал стут, ёмё 
хъуамё зонат – ахуыргёнёг нё, 
фёлё, уазёг куы ’рбахиза хёдзар-
мё, уёд ын сыстын хъёуы, бонхорз 
зёгъын...
Чызджытё кёрёдзимё бадза-

гъултё кодтой, ёвёндонёй сёхи-
уыл схёцыдысты, ёмё сё хистёр 
афтё:

– Бахатыр кён. Ахуыргёнёг дё, 
уый нё зыдтам...

Ёфсармджын фырт
Авд гуыппырсар фыртён дунейы 

рухс фенын кодта Сёуджен, ёмё 
йёхицёй хуымётёджы бузныг уы-
дис! Хъёуа-нё хъёуайы дёр йё цо-
тёй ёппёлыд. Суанг ма-иу ёцёгё-
лон адёймагёй дёр ныхас ракъахта 
ёмё-иу схёцыд йё лёппуты хорзы 
кой кёныныл.
Фёлё ма, цоты куыд ёмбёлы, 

афтё схъомыл кёнын дёр кёй хъё-
уы, ууыл йё сёр никёд фёрис-
сын кодта Сёуджен, ёмё лёппутё 

фёндаггёрон хёмпёлгёрдёгау 
рёзыдысты. Ралёгтё сты.
Иуахёмы Хуыцау ныддёлё-уёлё 

кодта, ёмё Сёуджен ёрбамард. 
Цёрын ма, дам, ын ёмбёлд, фёлё 
уынаффётё Хуыцаумё сты, ёмё 
йё кад ёмё радимё бавёрдтой. 
Фырттё сау дардтой сё ныййарё-
гыл дыууиссёдзём бонмё. Фёлё 
цас ёмбёлы быхсын... Комарынгтё 
хус кёнын райдыдтой, ёмё-иу хат-

гай цины фынджы уёлхъус дёр ёр-
бадтысты.
Лёппутёй иу, Ахъмырзё, ахём 

ран бадт иуахёмы. Хистёр гаджидау 
рауагъта, кёстёртё йын «оммен» 
загътой ёмё уёле дёлёмё цай-
цымёнтё къуырцгёнгё рацыдысты. 
Ахъмырзёмё рад куы ’рхёццё, уёд 
уёзданёй загъта:

– Ёз нё фыды фёстё къуырцц 
нёма фёкёнын.

Хойы лёвар
Хёсты фёстё лёг кадавар уыдис 

– тохы быдыры баззадысты Ирысто-
ны мингай хъёбултё, ёмё ма фёс-
тёмё ёрдёгарыдтытёй чи сыз-
дёхт, уыдоны уёхсчытыл стыр уаргъ 
ёрёнцад. Адёмон хёдзарады «ног 
цард» бауадзын хъуыд, ёмё сё 
дыстё арф бафёлдёхтой хёствёл-
лад фёсивёд.
Хъуыдайнат дёр, Хуыцауёй разы, 

сёмбёлд йё хёдзарыл. Йё къах 
фадхъулёй ёддёмё йё уёлё нал 
уыд, госпитёлы йын цыдёр про-
тезгонд сарёзтой, ёмё афтёмёй 
йёхи къёхтыл ссыд. Бакастджын 
нёлгоймаг уыдис, ёмё йё къахы 
сахъатдзинад йё сёрмё нё 
хаста, нё йё хъёр кодта.
Йё къёбёргёнёг Ми-

нёт дзы бёгуы хъал уы-
дис, сидзёргёс устытё 
йём хёлёгёй мардысты...
Иуахёмы ус йё хомё бё-

рёггёнёг ёрцыд Цёлыкмё. 
Дунетхан ёй суазёг кодта, 

уёдё ма мадызёнёг цёмё хъё-
уы! Фыстё йём бирё уыд, ёхсё-
вёй-бонёй къуымбилы куыст кодта, 
цъындатё, уёлёдарёс быдта ёмё 
сё уёй кодта.
Къорд боны фёстё уазёг сёхи-

мё здёхыныл ныллёууыд, ёмё йын 
Дунетхан цыдёртё ёрёмбырд код-
та. Цёуыныл куы ссис Минёт, уёд 
ын раппёлыд, дё лёгён дёр, дам, 
дын чысыл лёвар нывёрдтон. Хотё 
кёрёдзийы хорз зыдтой, ёмё уа-
зёг цёуылдёр фёгуырысхо. Гъалё 
ма, цы йын нывёрдта, зёгъгё, хы-
зын сфёлдёхта ёмё дзы сласта... 
иу къуымбил цъында.

– Ай цы у?! Нё лёг йё уёнджы 
хъёндзинад адёмёй ёмбёхсгё 
куы кёны, уёд мын ацы «лёвар» мё 
сёрыл нё фёхойдзён?! Тагъд иннё 
цъында дёр бигё кён!
Дунетханён ма цы гёнён уыд – 

бавнёлдта йё куыстагмё.

 Фыссынц «Рёстдзинад»-мё 

Ис ём фыдёлты туг
Журналист, РЦИ-Аланийы культурёйы сгуыхт ку-

сёг КЪУБАЛТЫ Солтан фондз азы размё ХОДЫ 
Русланы тыххёй йё уацхъуыды афтё фыста: 
«...Нал ис, хъыгагён, нё районы Фыдыбёстёйы 
Стыр хёсты архайджытё, хёсты сывёллётты фёл-
тёр дёр куынёгдёр кёны… Хуыцауён табу. Ис ма 
нём номдзыд хистёртё, уыдон ёххёст сты ирон уды-
хъёдёй, йё адёмён хорз чи фёци, сыхаджы рис 
кёнё цин йё зёрдёмё ёнгом чи исы. Уыдонёй иу 
у Ходы Руслан…»
Ёрёджы ацы Хуыцауы-

сконд адёймаг сбёрёг 
кодта йё райгуырды 90 азы 
юбилей. Кёд йё къахайст 
фёуёззау, йё цёнгтё йё 
коммё нал кёсынц, уёд-
дёр йё бёрёгбон ацыд 
рёсугъд. Ууыл бацархайд-
той йё цардёмбал Хъазы-
бегон Таисё, чызджытё 
Маринё, Виктория ёмё 
Изабеллё, йё хъёбулы 
хъёбул Тамерлан. Уыдон 
сты йё ныфс ёмё хъару. 
Нё хъаст кёны йё сы-
хёгтёй дёр, уайтагъд йё 
дзырдмё фёзынынц.

— Русланы хуызён фы-
дёбонджын адёймёгтё 
бирё нёй, — фёзёгъы 
йё хорз хёлар, 88-аздзыд 
Лианты Барис. — Фёзми-
наг у йё ‘гъдауёй. Зёрди-
агёй йын арфё кёнын йё 
юбилейы фёдыл.
Бирё уыдысты уыцы 

бон арфёгёнджытё. Уы-
донимё – Кировы районы 
ветеранты уынаффёдоны 
сёрдар Бедойты Фе-
ликс, «Аланты Ныхас»-ы 
районы хайады уынаффё-
доны сёрдар Къубалты 
Солтан ёмё ацы хайады 
хистёрты уынаффёдоны 
сёрдар Хабёты Батмыр-
зё. Сё цыды сёр — юби-
ляры схорзёхджын кёнын 
Кировы районы Кады гёх-
хёттёй, кёцы йё къух-
ёвёрдёй сфидар кодта 
районы сёргълёууёг Нё-
куысаты Барис. Зёрдыл-
дарён лёвар та — районы 
хистёрты номёй.
Бёрёгбон нё фидауы 

ёнё ирон фынгёвёр-
дёй. Русланы цур хистё-
рён сбадын у стыр бёр-
нондзинад, уымён ёмё 

йёхёдёг у бирёфенаг, 
бирёзонаг, дзырдарёхст, 
ёгъдауджын. Йе ‘рыгоны 
бонты дёр уыдис сёрён 
ёмё зёрдёргъёвд, ком-
мёгёс, хистёртён лёг-
гадгёнёг, фёлё ныры уа-
вёр Ирыстоны бынтон йё 
зёрдёмё нё цёуы.

— Куыд ис уымён уё-
вён, ёмё ирон адёймаг 
йё мадёлон ёвзагыл 
суёлёхох уа? — зёрдё-
рисгёйё дзырдта Руслан. 

— Куыд ис уымён гёнён, 
ёмё нё фыдёлты ёрд-
хёрёны ёгъдёуттё фе-
сёфой?
Уыдис ма Ходмё уаз-

джытё горёт Дигорайё 
Русланы каистё Хъазы-
бегтёй. Мыггаджы кад-
джындёр хистёртёй иу, 
Хъазыбег, Ходы хёдзары 
ёфсины ёфсымёр йё 

бинонтимё стыр ёгъдау 
скодтой сё юбиляр сиах-
сён.
Иу ёмё ёртиссёдз азы 

размё Ходы ёмё Хъа-
зыбегты мыггёгты ‘хсён 
хёстёгдзинад, ёфсён 
рёхысы цёгтау, фидар 
бабастой Руслан ёмё 
Таисё. Фыдёлтёй ахём 
ныхас баззад: «Арвён 
йе ‘рдёг сылгоймаджы 
уёхсджытыл ёнцайы». 

Тынг раст хъуыды, уымён 
ёмё, къада куырой доныл 
арёзт куыд у, хёдзар та 
афтё лёууы фыдёбон-
джын сылгоймагыл. Ахём 
намысджын у Хъазыбегон 
Таисё — педагогон фёл-
лойы ветеран, царддёт-
тёг, къонайы цырагъдар, 
амонд ёмё фарнхёссёг. 
Йё фёрцы ис абон Руслан 

адёмы ‘хсён, стёй сё 
кёстёрты фёрцы. Уыдон 
кёстёриуёг кёнынц хё-
дзары хистёрён…
Ходы уазджытё куырд-

той Иунёг Хуыцауёй, 
йё сконд зёдтё ёмё 
дауджытёй Русланён 
ёнёниздзинад, бинонты 
амонд, цёмёй уёнгрогёй 
акёса йё сёдё азы сёр-
ты.

КЪУБАЛТЫ Аркади

 Аивад 

Хиконд куклатё

Цёгат Ирыстоны Мидхъуыд-
дёгты министрады истори-
йы музейы байгом нывгёнёг 
ДЗИЦЦОЙТЫ Каринёйы 
арёзт авторон куклаты рав-
дыст «Хохёгтё».
Ацы равдысты фёрцы автор кад 

кёны хохаг адёмты рагон культу-
рёйён. Алыхуызон аивадон фё-
рёзтёй пайдакёнынадимё арёзт 
ёвёджиауы уацмыстё бёрёг да-
рынц биноныг куыст ёмё адёй-

маджы зёрдёагайёг ёцёгдзина-
дёй.
Аив куклатёаразёг нывгёнёг 

архайы кавказёгты арфёйаг ми-
ниуджытё – хёдбындурдзинад, 
ёнувыддзинад ёмё райгуырён 
зёххимё фидар бастдзинад рав-
дисыныл.
Ёвзонджы бонтёй нырмё Дзиц-

цойты Каринё сфёлдыстадмё зда-
хы стыр ёргом. Мидхъуыддёгты 
министрады службё кёныны рёс-
тёг дёр Каринё аивадон сфёл-
дыстадимё баст уыд. Ныртёккё, 

Горётгёрон районы сывёллётты 
сфёлдыстады хёдзары кусгёйё, 
сылгоймаг аразы аив куклатё.
Равдыст кусдзён 23 декабры ём-

гъуыдмё.
Уё зёрдыл уын лёууын кёнём: 

нё регионы Мидхъуыддёгты ми-
нистрады ногазон конкурс «Нёзы-
бёласы хиконд хъазён»-ы архай-
джытё кёй сарёзтой, 24 декабрёй 
фёстёмё амынд музейы уыдзён 
ахём куыстыты равдыст.

РЦИ-Аланийы Мидхъуыддёгты 
министрады пресс-службё

 Дзырдбыд

БЕДОЙТЫ Феликс, ХОДЫ Руслан ёмё ХОДЫ-ХЪАЗЫБЕГТЫ Таисё

 Юбилей 

Кёуылты сты йё 
лёггёдтё Хъазыбегён!..

Райсом, 21 декабры, Советон Цёдис, Узбекистан ёмё Уёрёсейы 
сгуыхт тренер, къорд паддзахадон хёрзиуджытёй хорзёхджын, 
таурёгъон тренер ДЕДЕГКАТЫ Мёхёмёты фырт Хъазыбегыл ёх-
хёст кёны 80 азы. Уёгъдибар хъёбысхёстёй Хъазыбегён цас бан-
тыст саразын, куыд тренер, уый у кадджыты дзуринаг.

Хъазыбег уёгъдибар хъёбыс-
хёстыл фёцалх 15-аздзыдёй йё 
райгуырён Цыколайы, фёлё уёды 
заман уым хъёугё уавёртё нёма 
уыд, ёмё йё хёстёджыты ’ххуы-
сёй ссыди Дзёуджыхъёумё. Ам 
тренировкётём цёуын байдыдта 
зындгонд богал ёмё тренер Абайты 
Барисмё. Цыбыр рёстёгмё цыко-
лайаг лёппуйён бантыст Уёрёсейы 
дыууё хатты чемпион суёвын. Ён-
тыстджынёй архайдта Ёппётцёди-
сон ерысты дёр.
Хъазыбег тренеры куыст кёнын 

райдыдта ёрыгонёй, ерысты ма 
йёхёдёг ёнтыстджын архайд код-
та, афтёмёй. Уый тыххёй зёгъы: 
«Ёртё ёмё мыл ссёдз азы цыди, 
афтёмёй мё зёрдёмё тынг фё-
цыди, махимё Абайты Барис куыд 
зёрдиагёй куыста, хи хъёбултау нё 
куыд арёзта раст фёндагыл, уый, 
ёмё мё бафёндыд уый хуызён 
кёстёртимё кусын. Уёды рёстёг 
ма тынг фёзминаг уыди Дзгойты Ас-
лёнбег, ёмё-иу уый, богёлттимё 
кусгёйё, куы уыдтон, уёд тырныд-
тон йё архайд мё зёрдыл бадарын-
мё. Абон дёр ёз уыдоны нымайын 
мё ахуыргёнджытыл».
Дедегкаты Хъазыбегмё тренеры 

стыр курдиат кёй ис, уый рабёрёг 
тынг раджы. Йё хъомылгёнинёгтёй 
фыццагдёр бёрзонд бынёттё рам-
булёг уыди Хётёгты Тасолтан. Уый 
1978, 1979 ёмё 1980 азты ссис Со-
ветон Цёдисы чемпион, 1978 ёмё 
1980 азты та 1-аг бынёттё рам-
былдта дунеон турнирты.
Хъазыбеджы хъомылгёнинёгтёй 

дунейы чемпионаттё ёппёты фыц-
цаг систы – Хёдарцаты Аслан ёмё 
Фадзайты Арсен. Уыдон уыцы бёр-
зёндмё схызтысты 1983 азы. Фёс-
тёдёр ма Аслан дунейы чемпион 
ссис дыууё хатты, Арсен та, дунейы 
ёхсёз хатты чемпионёй уёлдай, 
дыууё хатты рамбылдта 1-аг бы-
нат Олимпиаг хъёзтыты. Уёдё цы 
зёгъён ис Хёдарцаты Махар ёмё 
Таймазты Артуры ёнтыстдзинёдты 
тыххёй та! Махар дыууё хатты рам-
былдта Олимпиаг хъёзтыты, дунейы 
чемпион та ссис фондз хатты.
Олимпиаг хъёзтыты ёртё сыгъ-

зёрин ёмё иу ёвзист майдан рам-
былдта Таймазты Артур. Уымёй 
уёлдай, Артур дунейы чемпионатты 

рамбылдта дыууё сыгъзёрин, дыу-
уё ёвзист ёмё иу бронзё майда-
ны.
Ёмткёй райсгёйё, Дедегкаты 

Хъазыбеджы хъомылгёнинёгтё 
Олимпиаг хъёзтытё ёмё дуне-
он чемпионатты ёрмёстдёр фы-
цаг бынёттё цас бацахстой, уыдон 
банымайён ис аргъауау диссагыл. 
Ёмё куыннё: Хъазыбеджы раз-
амындёй нё богёлттё аст хатты 
систы Олимпиаг хъёзтыты уёла-
хиздзаутё, дунейы чемпионтё та –  
ёвддёс хатты!
Ацы ёнтыстытём ма куы бафта-

уём, йё иннё хъомылгёнинёгтё 
Уёрёсе, Советон Цёдис, Европёйы 
чемпионаттё ёмё дунеон бёрнон 
ерысты цас хёрзиуджытё рамбылд-
той, уыдон, уёд уый дисы ’фтауы 
спортуарзджыты. Цёмёй уыйбёрц 
бёрзёндтём схизой тренеры хъо-
мылгёнинёгтё, уый тыххёй, га-
уызыл хъёбысхёсты бавналёнтёй 
уёлдай, фёхъёуы ёндёр мадзёлт-
тё. Уый тыххёй Фадзайты Арсен 
зёгъы: «Хъазыбег мах канд гауызыл 
хёцыныл нё ахуыр кодта, фёлё 
нё домдта нёхи ёгъдауджын дард 
кёнын. Ерыстём цёттёгёнгёйё, 
алкёмён дёр ардта разёнгардгё-
нён ныхёстё. Мах ма хёрз ёры-

гёттё куы уыдыстём, уёд ныл 
афтё узёлди, раст, цыма, йёхи сы-
вёллёттё уыдыстём. Суанг ма-иу 
нын йё бинойнаг Милё хёринёгтё 
дёр бацёттё кодта. Цал ёмё цал 
хатты нё суазёг кодтой Дедегкаты 
бинонтё. Хъазыбеджы хорздзинёд-
тё, йё лёггёдтё кёуылты сты, ны-
майгёйё! Уый тынг зыдта ёмё абон 
дёр зоны, алы ёрыгон богал дёр 
йё гёнёнтёй куыд хуыздёр хъуа-
мё спайда кёна, уый, ёмё-иу ма-
хён ссардта хъёугё ныхёстё нёхи 
хуыздёр бацёттё кёнынён. Йё 
абоны юбилей йын ёппынкъаддёр 
фондз фондзазоны фыццаг куыд ра-
уайа, уый йын мё зёрдё зёгъы!»
Хъазыбеджы сёхицён фёзминаг 

хистёрыл чи нымайы, уыцы тренер-
тёй иу, – Ёлборты Майрём зёгъы: 
«Хъазыбег махён у фёзминаг хис-
тёр. Куыд тренер, афтё йё дёс-
ныдзинад у махён скъолайау. Уый 
куыд зоны, алы богалён дёр кёд 
ёмё цы зёгъын хъёуы разёнгард 
кёнынмё, уый кёуылты диссаг у! 
Абон дёр махён пайдайы хос сты 
йё амындтытё. Бирё азты ма нё 
фарсмё сёрёгас ёмё уёнгрогёй 
куыд уа, уый йын Хуыцауы цёст ба-
уарзёд!»
Хъазыбеджы куы бафарстам, нё 

уёгъдибар хъёбысхёсты фидён-
мё цы цёстёй кёсыс, зёгъгё, уёд 
нын загъта: «Абон ёз уынын, кёс-
тёр кары нём бирё курдиатджын 
лёппутё кёй рёзы, уый. Семё ку-
сёг тренерты ’хсён ис курдиатджын 
хъомылгёнджытё. Уый ныфс дётты, 
рёхджы та нын нё ног фёлтёры 
минёвёрттё стыр уёлахизтёй нё 
зёрдётё кёй барухс кёндзысты. 
Уый тыххёй сын аразын хъёуы, нё 
рёстёджы домёнтён дзуапп чи 
дётты, ахём уавёртё. Уырны мё, 
уыцы фарстатыл бындуронёй куыст 
кёй цёудзён нё республикёйы фи-
зикон культуё ёмё спорты министр 
Фрайты Сосланы разамындёй. Цы 
ис ёхсызгондёр тренерён йё хъо-
мылгёнинёгты ёнтыстдзинёдтё 
уынынёй? Уыцы хорздзинёдтё фе-
нын мё зёрдё зёгъы мё кёстёр 
ёмкусджытён!»
Хъазыбегыл йё 80 азы юбилейы 

цы бирё арфётё сёмбёлдзён, уы-
донимё йын мах зёрдё дёр зёгъы 
фидар ёнёниздзинад. Бинонты хис-
тёрён цы ис хуыздёр лёвар йё 
кёстёртё амондджынёй, цардхъо-
мысджынёй уынынёй, уыцы хорз-
дзинад дын Хуыцау балёвар кёнёд!

БАСКАТЫ Уырызмёг

Дзуаппытё 
13 декабры 
мыхуыргонд 
дзырдбыдён 
ФЁРСЫРДЁМ: 
7. Ёдзёсгом. 9. Ав-

страли. 10. Айнбекк. 
11. Аркъау. 13. Кусиро. 
15. Сурёт. 18. Губакк. 
20. Уёрдон. 22. Оскол. 
23. Фараст. 24. Орисса. 
26. Туман. 29. Здахён. 
32. Фёстаг. 34. Ёф-
сымёр. 35. Бёзёрхыг. 
36. Нантакет.

БЫНЫРДЁМ: 
1. Ёдзёрёг. 2. 

Мёлхъ. 3. Егъау. 4. 
Асыкк. 5. Аракс. 6. Ёл-
мёрин. 8. Мёнёу. 9. 
«Абетё». 12. Алабамё. 
14. Украинё. 15. Скотт. 
16. Реком. 17. Тулон. 
19. Уфа. 21. Осс. 23. 
«Фидиуёг». 25. Аса-
фьев. 27. «Уасёг». 28. 
Амман. 30. Хёрёг. 31. 
Нёлхё. 32. Франк. 33. 
Сабат.

